
SAMARALI HAMKORLIKDAGI 
FAOLIYATGA TAYYORLASHGA 

OID YONDASHUVLAR

Hojiyeva Zulfiya O‘ktamovna
Oriental universiteti “Uzluksiz

ta’lim pedagogikasi” kafedrasi dotsenti, PhD

Annotatsiya: Zamonaviy ta’lim tizimida o‘qituvchi shaxsiga qo‘yilayotgan talablarning ortib borishi bo‘lajak pedagoglarni 
kasbiy faoliyatga puxta tayyorlash masalasini dolzarb muammo sifatida ilgari surmoqda. Ta’lim – shaxs kamolotining eng 
muhim bosqichi bo‘lib, bu davrda o‘quvchilarda bilim olishga bo‘lgan qiziqish, mustaqil fikrlash va ijtimoiy xulq-atvor asos
lari shakllanadi. Shu sababli ta’lim jarayonida innovatsion pedagogik texnologiyalardan foydalanish dolzarb hisoblanadi. 
Bugungi kunda ta’lim tizimida amalga oshirilayotgan islohotlar o‘qituvchi shaxsiga qo‘yiladigan talablarni tubdan o‘zgar-
tirmoqda. Zamonaviy o‘qituvchi nafaqat fan bilimlariga ega, balki pedagogik vaziyatlarni tahlil qila oladigan, mustaqil va 
tanqidiy fikrlaydigan hamda innovatsion yondashuvlarni qo‘llay oladigan mutaxassis bo‘lishi lozim. Mazkur maqolada 
ta’lim jarayonida shaxslarni samarali hamkorlikdagi faoliyatga tayyorlashga doir zamonaviy pedagogik yondashuvlar 
ilmiy-nazariy jihatdan tahlil qilinadi. Hamkorlikdagi faoliyatning shaxs rivoji, kasbiy kompetentlikni shakllantirish va ta’lim 
samaradorligini oshirishdagi o‘rni ochib beriladi. Shuningdek, turli ilmiy manbalarga tayangan holda samarali hamkorlikni 
ta’minlovchi pedagogik shart-sharoitlar va metodlar asoslab beriladi.

Kalit so‘zlar: hamkorlikdagi faoliyat, pedagogik yondashuvlar, kasbiy kompetentlik, interfaol ta’lim, jamoaviy o‘qitish.
Abstract: The increasing demands placed on teachers in the modern education system raise the issue of thorough 
preparation of future teachers for professional activity as an urgent problem. Education is the most important stage of 
personal development, during which learners develop an interest in learning, independent thinking, and the foundations 
of social behavior. Therefore, the use of innovative pedagogical technologies in the educational process is highly rele-
vant. The reforms currently being implemented in the education system are fundamentally changing the requirements for 
teachers. A modern teacher should not only possess scientific knowledge, but also be a specialist capable of analyzing 
pedagogical situations, thinking independently and critically, and applying innovative approaches. This article provides a 
scientific and theoretical analysis of modern pedagogical approaches to preparing individuals for effective collaborative 
work in the educational process. The role of collaborative work in personal development, the formation of professional 
competence, and the enhancement of educational effectiveness is revealed. In addition, based on various scientific 
sources, pedagogical conditions and methods that ensure effective cooperation are substantiated.

Key words: collaborative activities, pedagogical approaches, professional competence, interactive education, team 
learning.
Аннотация: В условиях современной системы образования возрастающие требования к учителю выдвигают 
проблему всесторонней подготовки будущих педагогов к профессиональной деятельности как одну из наиболее 
актуальных. Образование является важнейшим этапом личностного развития, в ходе которого у учащихся фор-
мируются интерес к обучению, самостоятельное мышление и основы социального поведения. Поэтому использо-
вание инновационных педагогических технологий в образовательном процессе приобретает особую значимость. 
Проводимые в настоящее время реформы в системе образования радикально изменяют требования, предъявля-
емые к учителю. Современный учитель должен не только обладать научными знаниями, но и быть специалистом, 
способным анализировать педагогические ситуации, мыслить самостоятельно и критически, а также применять 
инновационные подходы. В данной статье представлен научно-теоретический анализ современных педагогиче-
ских подходов к подготовке личности к эффективной совместной деятельности в образовательном процессе. 
Раскрывается роль совместной работы в личностном развитии, формировании профессиональной компетент-
ности и повышении эффективности обучения. Также на основе различных научных источников обосновываются 
педагогические условия и методы, обеспечивающие эффективное сотрудничество.

Ключевые слова: совместная деятельность, педагогические подходы, профессиональная компетентность, инте-
рактивное образование, командное обучение.

KIRISH
Jamiyatimizda globallashuv va raqamli transformatsiya sharoitida hamkorlikda ishlash, jamoaviy qarorlar 

qabul qilish hamda ijtimoiy muloqotga tayyor mutaxassislarni tayyorlash dolzarb vazifaga aylandi. Xususan, 
pedagogik ta’lim tizimida bo‘lajak o‘qituvchilarni samarali hamkorlikdagi faoliyatga tayyorlash ularning kelgusi-
dagi kasbiy muvaffaqiyatini belgilovchi muhim omil hisoblanadi. Ilmiy tadqiqotlar shuni ko‘rsatadiki, individual 
bilimlarga tayangan ta’lim modeli zamonaviy kasbiy faoliyat talablarini to‘liq qondira olmaydi. Shu bois ta’lim 
jarayonida hamkorlikka asoslangan yondashuvlarni joriy etish zarurati yuzaga kelmoqda.

MAVZUGA OID ADABIYOTLAR SHARHI
Pedagogik adabiyotlarda hamkorlikdagi faoliyat shaxslarning umumiy maqsad sari yo‘naltirilgan, o‘zaro 

mas’uliyat va muloqotga asoslangan birgalikdagi faoliyati sifatida talqin etiladi.
L.S. Vygotskiy, J. Dyui, J. Bruner va A. Bandura tadqiqotlarida hamkorlik shaxs rivojining muhim ijtimoiy 

omili sifatida e’tirof etilgan.
Vygotskiy ta’kidlaganidek, bilimlar avvalo ijtimoiy darajada, so‘ng individual darajada shakllanadi. Ushbu 

g‘oya samarali hamkorlikdagi faoliyatga tayyorlashning metodologik asosini tashkil etadi. Xorij pedagogi-
kasida samarali hamkorlikdagi faoliyatga tayyorlashning eng muhim nazariy asoslaridan biri sotsial-konstruktiv 
yondashuv (Social Constructivism) hisoblanadi. Ushbu yondashuvga ko‘ra, bilim individual tarzda emas, balki 
ijtimoiy muloqot va hamkorlik jarayonida shakllanadi.

Mazkur konsepsiya L.S. Vygotskiy g‘oyalariga tayanadi va G‘arb pedagogikasida keng rivojlantirilgan. 
Yevropa ta’lim tizimlarida hamkorlikdagi faoliyat asosan loyiha asosida ta’lim va integrativ fanlar orqali shakl
lantiriladi. Finlyandiya tajribasida talabalar real hayot muammolari ustida jamoaviy ishlash orqali bilimlarni 
o‘zlashtiradilar. Ushbu tajribalar talabalarning tanqidiy fikrlash va jamoaviy qaror qabul qilish ko‘nikmalarini 
rivojlantirgan.

J. Bruner hamda P. Freire tadqiqotlarida hamkorlik o‘rganish jarayonining markaziy elementi sifatida talqin 
qilinadi. Talabalar birgalikda muammolarni muhokama qilish orqali chuqurroq anglash va barqaror bilimga ega 
bo‘ladilar. Ushbu yondashuv samarali hamkorlikni rivojlantirishda muloqot, refleksiya va fikrlar xilma-xilligini 
muhim deb hisoblaydi.

Kooperativ ta’lim yondashuvi (Cooperative Learning) AQSh va Yevropa mamlakatlarida keng qo‘llanilib, 
D.W. Johnson va R.T. Johnson tomonidan ilmiy jihatdan asoslab berilgan.

Ushbu yondashuv samarali hamkorlikdagi faoliyatga tayyorlashda beshta asosiy komponentni ajratib 
ko‘rsatadi: ijobiy o‘zaro bog‘liqlik, individual mas’uliyat, yuzma-yuz muloqot, ijtimoiy ko‘nikmalarni rivojlantirish 
va guruh faoliyatini tahlil qilish. 

TADQIQOT METODOLOGIYASI 
Johnson va Johnson tadqiqotlariga ko‘ra, mazkur komponentlar ta’minlangan ta’lim muhiti talabalarni 

samarali jamoaviy faoliyatga tayyorlashda yuqori natija beradi.Kompetensiyaviy yondashuv (Competen-
cy-Based Approach) Yevropa Ittifoqi ta’lim siyosatida samarali hamkorlikni XXI asr ko‘nikmalarining muhim 
elementi sifatida e’tirof etadi. OECD va UNESCO hujjatlarida “collaboration competence” zamonaviy mutaxas-
sisning tayanch kompetensiyalaridan biri sifatida ko‘rsatilgan. Ushbu yondashuv doirasida hamkorlik, muammo 
yechish, jamoaviy qaror qabul qilish hamda kommunikativ madaniyat uzviy bog‘liq holda rivojlantiriladi.

TAHLIL VA NATIJALAR
Faoliyatga asoslangan yondashuv (Activity-Based Learning) A.N. Leontyev g‘oyalariga tayangan holda 

G‘arb pedagogikasida hamkorlikni shaxs rivojining muhim omili sifatida talqin qiladi. D. Kolb tomonidan ishlab 
chiqilgan tajribaviy o‘rganish (Experiential Learning) modeli hamkorlikdagi faoliyatni amaliy tajriba orqali shakl
lantirishga qaratilgan. Mazkur yondashuvda talabalar birgalikda faoliyat olib borish orqali o‘rganadi, refleksiya 
qiladi va o‘z tajribasini baholaydi.

Shaxsga yo‘naltirilgan yondashuv (Learner-Centered Approach) K. Rogers va A. Maslou tomonidan ishlab 
chiqilgan gumanistik pedagogika konsepsiyasiga ko‘ra, samarali hamkorlik shaxsning psixologik ehtiyojlari 
qondirilgan muhitda yuzaga keladi. Xorij tajribasida o‘qituvchi hamkorlikni qo‘llab-quvvatlovchi, ishonchli muhit 
yaratuvchi fasilitator sifatida faoliyat yuritadi. Ushbu yondashuv talabalarning individual imkoniyatlarini hisobga 
olgan holda jamoaviy faoliyatni tashkil etishni talab qiladi.

Milliy oliy pedagogik ta’lim tizimi tajribasida hamkorlikdagi faoliyatga tayyorlash kichik guruhlarda ishlash, 
pedagogik vaziyatlarni tahlil qilish, amaliy mashg‘ulotlarda jamoaviy topshiriqlar orqali amalga oshirilmoqda. 
Tajriba-sinov ishlari natijalari shuni ko‘rsatadiki, hamkorlikka asoslangan mashg‘ulotlar bo‘lajak o‘qituvchilarning 

kommunikativ va refleksiv kompetensiyalarini sezilarli darajada oshirgan. Pedagogik amaliyot jarayonida tala-
balar darslarni jamoa bo‘lib rejalashtirish, dars ishlanmalarini birgalikda ishlab chiqish va o‘zaro tahlil qilish 
orqali hamkorlikdagi faoliyatga tayyorlanadi.Ushbu jarayon talabalarni real pedagogik muhitga moslashishiga 
xizmat qiladi.Hamkorlikdagi faoliyatga tayyorlash bo‘yicha tajriba-sinov ishlari odatda uch bosqichda tashkil 
etiladi:

•	 aniqlovchi bosqich – talabalarining hamkorlik kompetensiyasi darajasini aniqlash,

•	 shakllantiruvchi bosqich – hamkorlikka asoslangan metod va texnologiyalarni joriy etish,

•	 nazorat bosqichi – o‘zgarishlar va natijalarni tahlil qilish.

Tajriba natijalari ko‘rsatishicha, hamkorlikdagi faoliyatga yo‘naltirilgan ta’lim metodlari qo‘llanilgan guruh
larda talabalarning jamoada ishlash ko‘nikmalari an’anaviy ta’lim shakllariga nisbatan yuqori bo‘lgan. Anglash-
iladiki, mazkur tajribaning foydali jihatlari ko‘p bo‘lib, bo‘lajak o‘qituvchilarni kasbga tayyorlash jarayonida 
nafaqat dars berish, balki o‘quv dasturini yaratish bo‘yicha ham kompetensiyalar shakllanadi. Hamkorlikdagi 
faoliyatga tayyorlash zamonaviy pedagogikaning ustuvor yo‘nalishlaridan biri bo‘lib, shaxsning kasbiy, ijtimoiy 
va shaxsiy rivojlanishini kompleks ta’minlashga xizmat qiladi. Turli pedagogik yondashuvlar asosida tashkil 
etilgan hamkorlikka yo‘naltirilgan ta’lim muammoli va loyiha asosida ta’lim (Problem-Based Learning va Proj-
ect-Based Learning) orqali samarali amalga oshiriladi. AQSh, Finlyandiya va Niderlandiya ta’lim tizimlarida 
mazkur yondashuvlar samarali hamkorlikni shakllantirishning asosiy vositalaridan biri sifatida qaraladi.

J. Dyui g‘oyalariga asoslangan ushbu yondashuv real hayotiy muammolarni jamoaviy hal qilish orqali 
hamkorlik kompetensiyasini rivojlantiradi. Anglashiladiki, hamkorlikdagi faoliyat talabalarni o‘z fikrini erkin bayon 
etish, boshqalarning nuqtayi nazarini hurmat qilish, kelishuvga erishish va nizolarni konstruktiv hal etishga 
o‘rgatadi. Bu jihat shaxsning ijtimoiy moslashuvchanligini oshiradi. Shaxsga yo‘naltirilgan yondashuv asosida 
tashkil etilgan hamkorlikdagi faoliyat o‘zaro ishonch, hurmat va qo‘llab-quvvatlashga asoslangan muhitni 
yuzaga keltiradi hamda ta’lim jarayonida ijobiy emotsional holatni ta’minlaydi. Nazariya va amaliyot integrat-
siyasi ta’minlanib, loyiha va muammoli ta’lim yondashuvlari orqali talabalar nazariy bilimlarni real vaziyatlarda 
qo‘llash imkoniga ega bo‘ladi, bu esa kasbiy tayyorgarlik samaradorligini oshiradi.

XULOSA
Xulosa qilib aytganda, hamkorlikdagi faoliyatga tayyorlashga oid yondashuvlarning afzalligi shundaki, ular 

ta’lim jarayonini shaxsga yo‘naltirilgan, faol va natijaga asoslangan tarzda tashkil etishga imkon beradi. Ushbu 
yondashuvlar bo‘lajak mutaxassislarning kasbiy kompetentligini rivojlantirish bilan birga, ularni jamiyatda sama-
rali hamkorlik qiluvchi, mas’uliyatli va mustaqil shaxs sifatida shakllantiradi. Xorij pedagogik tadqiqotlari shuni 
ko‘rsatadiki, samarali hamkorlikdagi faoliyatga tayyorlash yagona yondashuv asosida emas, balki bir-birini 
to‘ldiruvchi nazariy konsepsiyalar integratsiyasi orqali amalga oshiriladi. Ayniqsa, sotsial-konstruktiv va kooper-
ativ ta’lim yondashuvlari hamkorlikning metodologik asosini tashkil etsa, kompetensiyaviy va shaxsga yo‘nal-
tirilgan yondashuvlar uning natijaviyligini ta’minlaydi. Ushbu yondashuvlarning oliy pedagogik ta’lim tizimiga 
moslashtirilishi bo‘lajak o‘qituvchilarning kasbiy va ijtimoiy kompetentligini rivojlantirishda muhim ilmiy-amaliy 
ahamiyat kasb etadi. Mazkur yondashuvlar tajribasidan oliy pedagogik ta’lim tizimida foydalanish bo‘lajak 
o‘qituvchilarning kasbiy va ijtimoiy kompetentligini rivojlantirishga xizmat qiladi.

Foydalanilgan adabiyotlar ro‘yxati:
1.	 Vygotskiy L. S. Pedagogik psixologiya. – M.: Pedagogika, 1996.
2.	 Dewey J. Democracy and Education. – New York: Macmillan, 1916.
3.	 Bruner J. The Process of Education. – Cambridge, MA: Harvard University Press, 1960.
4.	 Johnson D. W., Johnson R. T. Cooperative Learning. – Boston: Allyn & Bacon, 2009.
5.	 Slavin R. E. Educational Psychology. – Boston: Pearson, 2011.
6.	 Leontyev A. N. Faoliyat, ong, shaxs. – M.: Politizdat, 1977.
7.	 Zamonaviy pedagogik texnologiyalar: o‘quv qo‘llanma. – T.: TDPU, 2022.
8.	 Hojiyeva Z. The role of co-creation in preparing future teachers for effective collaborative work. URL: https://scholar.

google.ru/citations?view_op=view_citation&hl=ru&user=iwLTjhkAAAAJ&citation_for_view=iwLTjhkAAAAJ:ufrVoPGS-
RksC

9.	 Hojiyeva Z. Bo‘lajak o‘qituvchilarni samarali hamkorlikka asoslangan faoliyatga yo‘naltirish. URL: https://scholar.
google.ru/citations?view_op=view_citation&hl=ru&user=iwLTjhkAAAAJ&citation_for_view=iwLTjhkAAAAJ:LkGwnX-
OMwfvc

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

